
GOUVÈNÈ CUOMO ANONSE SIKSÈ DEVLOPMAN REJYONAL DIRAB AK 

KONFERANS GOUVÈNANS KOLABORATIF NAN MID-HUDSON 
 

Espesyalis Devlopman Kominotè, Otorite Eli Lokal yo ansanm avèk Lidè Biznis yo 
ap Pataje Estrateji Kwasans Ekonomik nan Mid-Hudson Valley 

 
Manyèl Entèaktif pou Gouvènman Lokal ak ONG yo Sèvi kòm yon Resous 

Miltisèvis pou Pwogram ak Sibvansyon Eta yo – Ki Disponib nan 
www.ny.gov/growth 

 
 
Jodi a, Gouvènè Andrew M. Cuomo te anonse siksè senkyèm konferans sou dirabilite 
rejyonal eta a, ki te reyini plis pase 330 espesyalis nan devlopman kominotè, fonksyonè 
eli lokal ak dirijan biznis yo ansanm pou yo pataje estrateji kwasans ekonomik ki reyisi 
nan Mid-Hudson Valley. Konferans lan fè pati yon efò pou ranfòse konesans sou resous 
ki disponib nan tout eta a pou gouvènman lokal ak òganizasyon san bi likratif yo pou 
ede yo kreye kominote ki dirab atravè New York. Gouvènè Adjwen Kathy Hochul te 
òganize konferans lan nan Culinary Institute of America nan Poughkeepsie, kote li te 
mete aksan sou yon manyèl ki sèvi kòm yon resous miltisèvis pou sibvansyon Eta yo – 
ki bay kontèks ak lyen sit entènèt rive nan lis konplè plis pase 100 pwogram finansman 
inovatif. 
 
Gouvènè Cuomo te di: “Soti nan apwoch Konsèy Devlopman Ekonomik Rejyonal yo 
(Regional Economic Development Councils) rive nan envestisman nan renesans anba 
lavil New York yo, administrasyon nou an angaje pou sipòte yon ekonomi dirab nan 
Mid-Hudson Valley ak lòt kote. Konferans sa reyini ansanm, entèvenan ekspè ak lidè 
kominotè yo te reponn a defi yo epi travay pou devlope estrateji kwasans ekonomik pou 
klima biznis divèsifye rejyon an benefisye epi asire yon avni ki briyan pou rejyon an an 
antye.” 
 
Gouvènè Adjwen Kathy Hochul te di: “Gouvènè Cuomo te pwouve nan ki pwen 
prensip dirab ak envestisman estratejik yo enpòtan pou kwasans yon rejyon e li bay 
egzanp sa tout kote w obsève nan Mid-Hudson Valley. Gras ak lidèchip ak vizyon 
Gouvènè Cuomo, nou te kontinye envesti pou kreye epi pwoteje djòb, miltipliye 
kwasans nan nouvo sektè yo epi ranfòse kominote riral nou yo. Pwogrè a enkontestab e 
konferans sa yo se kle nan konstriksyon siksè sa yo.” 
 
Konferans Devlopman Dirab ak Gouvènans Kolaboratif lan fonde sou konferans Andrew 
Cuomo te fè an 1999 la lè li te Sekretè Lojman ak Devlopman Iben an, ki te titre 

“Bridging the Divide: Making Regions Work for Everyone: Shaping the Federal Agenda” 
(Konble Fose a: Fè Rejyon yo Travay pou Tout Moun: Fasone Ajanda Federal la), ki te 
envite espesyalis yo ak akademisyen nan reyamenajman rejyonal, kwasans entèlijant, 
reyamenajman zòn iben yo pou prezante lide yo, tout swit apre sa a, te gen yon 
diskisyon jeneral ant divès gwoup ki konsène yo. 
 
Sou lidèchip Gouvènè Cuomo a, Eta New York ap bay priyorite a kolaborasyon 
kolateral ant ajans eta yo, gouvènman lokal yo, ak patnè kominotè yo pou pwodwi 
enpak kolektif maksimòm atravè jefò yo. Western New York se prensipal ekzanp 
apwòch sa ki kòmanse depi nan baz, ki te montre reyisit li atravè Konsèy Devlopman 
Ekonomik Rejyonal yo (Regional Economic Development Councils). 
 
Jiska dat, Eta New York te envesti plis pase 4.4 milya dola nan Mid-Hudson Valley pou 
ede fè objektif rejyon an avanse. Depi jiyè 2010, rejyon Mid-Hudson nan te ajoute 
69,700 djòb nan sektè prive a – yon ogmantasyon 9.6 pousan, ki fè kantite total djòb 
nan sektè prive a rive nan 796,800 djòb nan jiyè 2016. Jodi a, to chomaj rejyon an te 
bese nan fason ki enpòtan – soti nan 7.7 pousan an out 2010 pou pase a 4.4 pousan 
pandan menm peryòd la ane sa. 
 
Nan konferans gouvènans kolaborativ la, konferansye ak tablewond yo te egzamine etid 
de ka yo, fè echanj sou meyè pratik yo epi diskite egzanp sou fason Eta New York ap 
kontinye sèvi kòm yon patnè nan kreyasyon kominote dirab epi entegre epi ranfòse efò 
devlopman ekonomik k ap ogmante yo. De ekspè devlopman dirab te fè diskou ki 
enpòtan: 

 Catherine Tumber, otè Small, Gritty and Green: The promise of America’s Older 
Industrial Cities in a Non-Carbon World (Piti, Kouraje epi Vè: Pwomès Pi Ansyen 
Vil Endistriyèl Amerik yo nan yon Mond San Kabòn) 
 

 Melissa Everett, Direktè Egzekitif, Dirabilite Hudson Valley (Sustainable Hudson 
Valley) 

 
 
Patisipan yo enkli fonksyonè eli lokal yo, planifikatè, ekspè devlopman ekonomik, 
defansè lojman yo ak plis ankò. Konferans lan te mete aksan sou angajman Gouvènè 
Cuomo pou transpò piblik ak transpò ki oryante vè devlopman, ansanm avèk pwojè ak 
envestisman nan Long Island pou rebati pi byen e pi solid apre gwo tanpèt Sandy.  
 
Gouvènè Andrew M. Cuomo te anonse nan sikonstans sa, gen 2.4 milyon dola yo te 
akòde pou finanse senk pwojè nan rejyon an a atravè pwogram Sibvansyon Egzekisyon 
Pwoteksyon Tè Agrikòl Eta yo (Farmland Protection Implementation Grant program) 
pou ede agrikiltè yo pwoteje plis pase 700 kawo tè agrikòl ki gen anpil valè epi ki a risk. 
Anplis, Gouvènè Adjwen an te anonse ke Otorite Rechèch ak Devlopman Enèjetik Eta 
New York la (New York State Energy Research and Development Authority) te rann 
790,000 dola disponib pou vil ak vilaj yo nan Mid-Hudson Valley pou konvèti lanpadè 
nan lari yo an LED, k ap ekonomize jiska 65 pousan nan depans elektrisite yo 



evantyèlman. 
 
Lòt pwogram dirabilite ak devlopman ki te kòmanse oubyen refòme pandan sis dènye 
ane sou gouvènman Gouvènè Cuomo yo genyen ladan yo: 

 Plan Dirabilite Rejyonal Ki Pi Pwòp, Pi Vèt (Cleaner, Greener Regional 
Sustainability Plans) 
 

 Konsèy Devlopman Ekonomik Rejyonal yo (Regional Economic Development 
Councils) 
 

 Lwa sou Bank (Land Bank Act) Fonsye pou konvèti pwopriyete ki vid yo 
 

 Lejislasyon pou konbat pwopriyete abandone yo (“zombie properties”) 
 

 Konplete inisyativ konsepsyon Wout yo (Complete Streets design initiative) 
 

 Inisyativ Revitalizasyon Pati Nò a (Upstate Revitalization Initiative) 
 

 Pwogram Konsèvasyon Tè Agrikòl Hudson Valley (Hudson Valley Farmland 
Preservation) ak Pwogram Ranfòsman Sektè Agrikòl Southern Tier (Southern 
Tier Agricultural Industry Enhancement Programs) 
 

 Kominote ki itilize Enèji Pwòp (Clean Energy Communities) 
 

 Refòm Devlopman Brownfield (Brownfield Redevelopment Reform) 
 

 Prezèvasyon Istorik Kredi Enpo (Historic Preservation Tax Credit) 
 

 Sibvansyon Kominote ki gen Pwodiktivite Dirab yo (Climate Smart Communities 
Grants) 
 

 Lwa Rezistans ak Risk Kominote an (Resiliency Act) 
 
 
Otè Liv Small, Gritty and Green (Piti, Kouraje epi Vè), Catherine Tumber te di: 
“Apwoch dirabilite, kwasans entelijan ak devlopman ekonomik rejyonal Gouvènè a pami 
meyè apwoch nan peyi a, e mwen santi m onore pou patisipe nan reyinyon sa nan Mid-
Hudson. Antanke yon Nouyokè nan rejyon nò eta a, mwen panse pwogram vizyonè sa 
yo esansyèl pou mete rejyon nò eta a nan sant yon avni ki pwospè ak emisyon kabòn ki 
ba.” 
 
Direktè Egzekitif Dirabilite Hudson Valley (Sustainable Hudson Valley), Melissa 
Everett te di: “Anpil bagay nan vitalite ekonomik Hudson Valley a soti nan fason 
popilasyon kreyatif li a entèaji ak opòtinite anviwònmantal ansanm ak opòtinite 
ekonomik yo - rezo woutye yo, ar ak inovasyon distri yo, gwoup alimantè yo, 



enstalasyon enèji pwòp yo ak enstitisyon edikatif inik tankou sa nou reyini ladan l lan. 
Tout engredyan sa yo rann ekonomi nou an pi dinamik pandan yo ede nou redwi 
anprent anviwònmantal nou. Konferans sou Devlopman Dirab Gouvènè Cuomo a founi 
fowòm ideyal pou diskite epi reyalize objektif ranfòsman mityèl sa yo.” 
 
Kad Egzekitif Konte Ulster Mike Hein te di: “Rejyon sèt konte nou an te obsève 
kwasans ekstraòdinè pandan sis ane ki pase yo, e gras ak angajman ak konsantrasyon 
Gouvènè a pou konstwi ekonomi dirab nan fason ki pi solid, rejyon Mid-Hudson ap 
prepare teren pou yon avni ki menm pi briyan. Konferans sa reyini anpil espri kreyatif 
ansanm pou devlope pwopozisyon k ap asire kwasans dirab pou ane k ap vini yo e nou 
atann k ap voye kominote nou yo monte pi wo.” 
 
Kad Egzekitif Konte Dutchess, Marc Molinaro te di: “Konferans Dirabilite Mid-
Hudson nan mete aksan sou kijan yon rejyon ki solid enpòtan pou siksè yon rejyon. Soti 
nan yon klima biznis ki djanm rive nan patenarya piblik-prive ak kreyasyon djòb, 
kominote nou yo ap avanse nan bon direksyon an. Ansanm, n ap envesti nan sektè kle 
rejyon an, n ap atire plis biznis epi n ap poze baz yon pi gran siksè jodi a e pou 
jenerasyon alavni yo.” 
 
Sipèvizè Hyde Park Town, Aileen Rohr te di: “Mwen espere travay ak patnè lokal ak 
patnè eta yo pou mete anplas inisyativ dirab pou kwasans ekonomik pa sèlman nan 
Hyde Park, men atravè tout rejyon an. Gouvènè nou an te fè l yon priyorite pou devlope 
estrateji ekolojik ki inovan pou mete kominote nou yo nan bon direksyon pou konstwi 
yon ekonomi ki pi ini e ki pi dirab.” 
 
Prezidan Culinary Institute of America (CIA), Dr. Tim Ryan te di: “Dirabilite se 
eleman fondamantal nan tout sa k ap fèt isit la nan CIA e nou emosyone pou akeyi 
Konferans Rejyonal sou Devlopman Dirab ak Gouvènans Kolaboratif pou ede pwopaje 
prensip sa yo atravè tout rejyon an. Lè n reyini goup entèvenan enpresyonan epi 
divèsifye sa, konferans jodi a pèmèt nou devlope relasyon ak inisyativ ki se kle pou 
konstri yon avni ekonomik ki pi briyan e ki pi dirab.”  

